
Буд набуд дар багали теппаи 
«Сойи бузкуш» дар замонхои кадим 
хашт чонваракон хамрохи очаашон 
зиндагй мекарданд. Дар он махал ба 
гайр аз онхо дигар чонвархо 
намезистанд. Номи онхо харгуш 
буд. Рузхои офтобй харгушчахо ба 
талу теппахо баромада, часту хез 
мекарданд. Очаашон харгушбибй 
ба чор тарафн теппа худро зада, 
барон бачахояш хурок чамъ 
меовард. Харгушбибй доимо таъкид 
мекард, ки харгушакон дар гирду 
атрофи хона бозй карда, ба чои дур 
нараванд. Як бегохй аввали фасли 
бахор ба сари харгушбибию хар- 
гушбачахо дахшат омад. Борони 
сахт се шабу се руз беист бориду ба 
сел табдил ёфт. Сел аз талу теппахо 
шалдур-шулдуркунон садои дах- 
шатнок бароварда ба пастй чорй





мешуд. Оби сел сари рох хар чй пеш 
меомад, кашолакунон хамрохи худ 
мебурд. Заминхоро канда, баъзе 
чойхои хамворро ба чарй табдил 
дод. Сангхои хурду калон гелидаву 
касар-кусур, чапу гелида поён 
мерафтанд. Зури сели борон руз аз 
руз дахшатноктар мешуд. Сел 
хатто дарахтони сари рохро реша- 
кан кард. Дар руи оби сел лонаи 
валангори парандагон, тудаи рас- 
танихо, шохи буттахо лаиида- 
лапида харакат доштанд. Ин соатхо 
харгушбибй бачахояшро хобонид, 
то аз хона берун нараванд. ^ама дар 
хоб буданд. Баъдтар шаш бародар 
аз хоби зиёд дилгир шуда, ба 
якдигар «мо се шабу се руз аст, ки ба 
берун набаромадаем, дар хона 
нишастан ба диламон зад»-гуён 
шикоят карданд. Яке аз бародарон

пешниход кард, ки холо хоби 
модарашон бурдаасту дар ин хонаи 
танг дигар зик шуда нишастан 
фонда надорад, бояд ба берун 
бароянд, то бозиву частухез ку- 
нанд.

Хезед, ба берун мебароем, дар 
хонаи торик диламон аз зикй 
мекафад -  сухани бародарашро 
дастгирй намуда, охистаяк гуфт 
харгуши зардак.

-Рост мегуй, сухани уро кувват 
дод харгушаки сип-сиёх.

-Бе хамин хам моро хама 
тарсончак мегуянд -  гуфт алояк

-Мо аз гург метарсидем, ин чо 
гург нест, гуфт харгуши качпо.

-Рафтем, ба охистагй гуфт, 
харгушаки Полвон. Онхо охиста -  
охиста пой монда берун рафтанд. 
Аммо ду бародари онхо мисли

очаашон масти хоб буданд. Аз 
баромадани онхо очаашон низ 
бехабар монд. Дар берун сел хамон 
мебориду меборид. Харгушбачахо 
зери борони сел часту хезкунон бозй 
мекарданду ин кор барояшон 
шавковар менамуд. Дар як лахза бо 
об шилта шуда, хунук хурдагй 
барин худро ба зери шахпорае 
гирифтанд. Осмон аз нав ба калдур
-  кулдур даромад. Гуё холо осмон 
гамгин шуда бошад, абрхои сиёх 
атрофро ториктар карданду рехта- 
ни борони сел зиёдтар мешуд. 
Харгушбачахо илоче надоштанд, ки 
ба хонаашон баргарданд. Борони 
сел ба харгушбачахо рахм накард. 
Сел харгушчахоро як ба як ба коми 
худ кашид. Онхо дар зери санг- 
порахову оби лойолуд зарбу лат 
халок шуданд. Баъди чанде борон аз

боридан боз монд. Осмон аз нав 
софу мубарро гардид. Офтоб 
баромад. Паррандахо ба хониш сар 
карданд. Харгушоча низ аз хоб 
бедор шуду ба пахлуяш нигох кард, 
ки танхо ду харгушаки биникалон 
ва калтадум дар хобанд. Дигар 
харгушчахо нестанд. Харгуш- 
бачахои хоболуд, аз вайронкорихои 
борони сел, канда шудани решай 
дарахтон, гелида рафтани сангу 
шахпорахо, валангор гаштани талу 
теппа ва зери санг монда нобуд 
шудани бародаронашон бехабар 
буданд.

Харгушоча бачахояшро бедор 
карда пурсид:

-Шумо намедонед бародаро- 
натон ба кучо рафтаанду дар кучо 
бошанд?

-Не, мо хоб будем, очачон,

чавоб доданд онхо.
- Онхо хам хоб буданд, очачон, 

намедонем кучо рафта бошанд.
-Канй як аз дарнча ба берун 

нигох кунед, ки онхо дар кучоянд.
^арду бародар ба гапн модар 

гуш дода чахнда-чахнда ба наздн 
дарнча омаданду ба берун нигох 
карданд. Манзараи берунро дида, 
вучудашонро дахшат пахш кард. 
Зуд ба назди очаашон омаданд:

-Оча! Оча! - гуфт парешон- 
хотир харгушаки биникалон

- Дидй бародаронатро? -  пурсид
оча.

-Эх, очачон, борони сел омада 
хама чоро руфтааст. Сангхои пеши 
хона, нихолони пеши дари моро 
канда, пайрохахоро хатто шуста- 
аст.

-Ох, хонам сухт, - гуфт харгу-

шоча.
Худро бо чолокй берун зад, он 

чо манзараи дахшатоварро дида 
фарёд кашид.

-Эй бачахои азизам, кучоед, 
кучо?

Куху дара аз садои чонгудози 
харгушоча ба ларзиш омад. Талу 
теппахо чунбиданд. Вай лаб-лаби 
дарахо, кад-кади талу теппахо 
давид, бо фигон бачахояшро 
мекофт. Руй канду муй канд, вале 
оча дигар чигарбандхояшро наёфт. 
Аз онхо на ном буду на нишон. Аз ин 
вокеа руйи оча сиёх гашт. Ду 
харгушбачаи дигар дар хумори 
бародарон бемор шуданд. Хар- 
гушочаи гамзада як пагохй дар паи 
ёфтани гизо ба полези одамон расид. 
Полизихоро кофта баромад, аммо 
чизе наёфт. Дар охири талу теппа

хамворие буд. Аз пахлуи замини 
хамвор оби равон мегузашт. Як 
муйсафед хар сол дар ин замин сабзй 
мекошт. Сабзихояш, ки бо оби софи 
дарёи кухй парвариш меёфтанд, 
хело болаззат буданд. Он ба дарди 
беморон шифо мебахшид. Ин 
таърифи сабзии муйсафед ба гуши 
харгушоча замоне расида буд. Он 
руз харгушоча рост ба хамин замин 
омад. Аз куфтагии роху гуруснагй 
дигар мадори рох гаштану чунбидан 
надошт. Ашк аз чашмонаш мерехт. 
Муйсафед машгули кор омадани 
харгушочаро нафахмида монд.

- Салом, эй бобои дехкон -  гуфт 
харгушоча сари санге нишаста.

Муйсафед бо шунидани овоз ба 
пасаш нигох кард, ки сари санге 
харгуш нишаста боадабона ба у 
салом медихад.

-Валлайкум ассалом, харгуш, 
чавоб дод муйсафед. Кадом шамол 
туро ба ин но овард?

Харгушоча оби чашмонашро 
пок карда, гум шудани бачахо ва 
бемор будани ду харгушчаи дига- 
раш бо хасрат ба муйсафед нацл 
карда, хар замон рехтани ашки 
чашмонашро мехост пинхон кунаду 
аммо ин кор аз дасташ намеомад.

Муйсафед, ба холи харгуш 
рахмаш омада гуфт:

-Холо ман ба ту гизои шифо- 
бахш медихам, ба дарди бачахоят 
малхам мешавад.

- Ана, чй кадар хохй бигир аз ин 
сабзихои чамъовардаи ман.

Харгушоча то тавонист аз он 
сабзихо гирифту ба муйсафед рах- 
мат гуфта, суи хонааш шитофт. 
Харгушбачахо сабзиро хурда, ба

зудй шифо ёфтанд. Ана, аз хамон 
руз сар карда, сабзй барои харгуцщо 
гизо ва малками дард гаштааст. 
Шифонокии сабзй он замон дар 
байни харгуцщ о ба зудй пахн шуд. 
^амин аст, ки то имруз харгунщо 
сабзиро бо шавку хавас мехуранд, 
то ки зур гиранду дигар селоба 
руфта набарад.

